
Patua egoskorretan egoskorrena da, kru­
deletan krudelena. Dozenaka egoera 
arriskutsuagoak ezagutuagatik, Goran 
Kropp mendizale, abenturazale suediarra 
gutxien espero zuenean harrapatu zuen 
heriotzak. Burua egindako, egiteke, edo 
egiten ari zen abentura, bidaia bitxi horie­
tako batean zuela hil zen, irailaren 30ean, 
gazte, 35 urte zituela. Eskalatzen ari zen, 
Seattleko (AEB) Sunshine Wall-en, zailta­
sun handirik ez zuen 25 metroko artesi 
batean. Hormari itsatsitako segurtagailu 
batek huts egin, eta hantxe zendu zen. 

Kroppek ez du abentura ikusgarri 
gehiago egingo. Ez du haien berririk 
emango liburuetan. Ultimate High : My 
Mount Everest Odyssey-From Sea Level to 
Summitizan da ezagunena. 1995eko urria 
eta 1996ko apirila bitarte egindako bidaia 
izan zuen hizpide Kroppek. Bidaia horren 
azken muga ez zen berria: Everest gailu­
rrera igotzea. Bukaerara iritsi bitarteko 
guztia, ordea, bai. Jonkbppingjaioterritik 
(Suedia) abiatu zen bizikleta gainean, eta 
13.000 kilometro egin zituen zazpi hilabe­
tetan. Everesteko beheko kanpamendu­
raino, Khumbu glaziarreraino igo zen bi­
zikletan, munduko gailur garaienera igo­
tzeko arropa, mendiko materiala eta bes­
te gainean eramanda abiapuntutik. 120 
kiloko pisua garraiatu zuen egunero. 

Bere kasa, inoren, ezeren laguntzarik 
gabe gauzatu nahi zuen bere erronka 
Kroppek. Uko egin zien sherpen eta 
mendiko gidarien laguntzari, uko oxige­
no botilen aireari, uko espedizio askoren 
alferrikako luxu ei. Kirolari aparta, bere 
ekimena bakarrik gauzatuta, espedizioek 
uzten duten zaborrak ingurumenari egi­
ten dion kaltea salatu nahi izan zuen. 
«Penagarria da mendian behera ehunka 
oxigeno botila, kanpin dendak, janaria 
eta bestelako zakarra ikustea, edota 
beheko kanpamenduan kaputxinoak 
prestatzeko makinak edo ardo botila 
kutxak ikustea», esan zuen bere liburuan. 
Salaketa haren oihartzuna haizeak era­
man zuen azkar, Kroppek bere bizikleta 
hartu, eta Suediarainoko bueltako bidea 
hartu bezain agudo. Hori egin aurretik, 

ahal izan zuen zaborra jaitsi zuen baila­
raraino. 

Bi igoera ahalegin egin zituen Kroppek. 
Maiatzaren 23anjo zuen gailurra. Barne­
an sentitu zuen poza ez zen nolanahikoa 
izango, 8.848 metroak harrapatzeko be­
zainbeste une gogor ezagutu baitzituen 
Nepaleranzko bidean. Tirokatu egin zu­
ten Turkian, harriekin jipoitu Iranen, eta 
jipoitu Pakistanen. Eta, hala ere, itzulera­
ko bidea ere bizikleta gainean egitea era­
b aki zuen. 

Etorkizuna gogoan, atsedenik ez 
1966an jaio zen Goran Kropp. Italian iga­
ro zuen gaztaroa, eta Gerhard aitak Dolo­
mitetan nondik nora eskalatzen zuen 
ikustea zen bere zaletasuna. Largabistak 
hartu eta aitarekin gozatu. 22 urterekin 
aitaren lekukoa hartu, eta Lenin gailurra 
igo zuen 1988an. Lau urte geroago, senti-

tu zituen bizi-bizi zortzi mila metro etatik 
goitiko gabeziak, Cho Oyun. 1993an, K2 
igo zuen, eta, hurrengo urtean, Broad Pe­
ak igo eta jaitsi, 17 ordutan. Everest eta 
Shisha Pangma ere igo zituen. Azken hau 
igota, 8.000 metroko mendi gehiagotan 
ez zela saiatuko agindu zuen. Himalayan 
eduki zitekeen zorte guztia eduki zuela 
adierazi zuen, eta ez zela gehiago itzuli­
ko. Abenturazaleen esanak, ordea, uste­
lak erdiak, eta, 1999an, Renata neska-la­
gunarekin igo zuen Everest bigarrenez. 

Himalaya alde batera utzi zuen Krop-

pek, baina ez horrela abentura ikusga­
rriak. 2000ko udaberrian, Ola Skinnarmo 
bidaia-lagunarekin, Ipar Poloa zeharka­
tzeko asmotan abiatu zen, baina esku ba­
teko behatz potoloa izoztu zitzaion esku­
larrua janztea ahantzita, eta etxera itzuli 
behar izan zuen. «Behatz potoloa gal de­
zaket, Ipar Poloa zeharkatzeko aukera 
ez. Gero ere hor egongo da», bota zuen 
erietxean. Skinnarmok bere asmoa gau­
zatu zuen, eta zeharkaldia osatzen zuen 
lehen emakume suediarra izan zen. 

Seattleko Sunshine Wall-en ari zela, 
pentsamendua hurrengo urteko erron­
kan izango zuen jarria. Kroppek Suedia­
tik Antarktikarainoko bidea egin nahi 
zuen belaontzi batean, bakarrik. Antark­
tikan eskiakjantzi, eta Hego Polorainoko 
joan-etorria egin. Eta Suediaraino itzuli 
belaontzian berriro. Bere azken proiek­
tua zen hori. Baina azken bidaiak berare­
kin eraman zuen proiektua. 


